
          Қазақстан Республикасы 

              Денсаулық сақтау министрінің 

міндетін атқарушы

                                                                       2011 жылғы «06»  маусымдағы 
                                                           № 355 бұйрығымен 

бекітілген
Жұқтырылған иммун тапшылығы синдромының
профилактикасы және оған қарсы күрес жөніндегі 
орталықтардың қызметі туралы  ереже 
1. Жалпы ережелер

1. Жұқтырылған иммун тапшылығы синдромының профилактикасы және оған қарсы күрес жөніндегі орталықтардың қызметі туралы осы ереже (бұдан әрі - Ереже) «Халық денсаулығы және денсаулық сақтау жүйесі туралы» Қазақстан Республикасы кодексінің 32-бабының 3-тармағының                           1) тармақшасына сәйкес әзірленді. 
2. Жұқтырылған иммун тапшылығы синдромының (бұдан әрі – ЖИТС) профилактикасы және оған қарсы күрес жөніндегі орталықтарға мыналар жатады:

1) Қазақстан Республикасы Денсаулық сақтау министрлігінің «ЖИТС  профилактикасы және оған қарсы күрес жөніндегі республикалық орталық» мемлекеттік мекемесі (бұдан әрі – ЖИТС РО);
2) облыстық деңгейдегі ЖИТС  профилактикасы және оған қарсы күрес жөніндегі орталықтар (бұдан әрі – ЖИТС ОО, ЖИТС ҚО), республикалық маңызы бар қала және астанадағы ЖИТС  профилактикасы және оған қарсы күрес жөніндегі орталықтар (бұдан әрі – Алматы және Астанада қаласындағы ЖИТС ҚО).
3. ЖИТС  профилактикасы және оған қарсы күрес жөніндегі орталықтардың қызметі адамның иммун тапшылығы вирусы (бұдан әрі – АИТВ) инфекциясын және ЖИТС  профилактикасын, диагностикалауды және емдеуді ұйымдастыруға бағытталған. 

4. ЖИТС  профилактикасы және оған қарсы күрес жөніндегі орталықтар өз қызметтерінде «Халық денсаулығы және денсаулық сақтау жүйесі туралы» Қазақстан Республикасының кодексін, салалық нормативтік құқықтық актілерді, ұйым Жарғысын, осы Ережені басшылыққа алады. 
2. ЖИТС  профилактикасы және оған қарсы күрес жөніндегі орталықтардың негізгі  міндеттері
5. ЖИТС  профилактикасы және оған қарсы күрес жөніндегі орталықтардың негізгі  міндеттері:

1) АИТВ инфекциясы және ЖИТС  профилактикасы, диагностикалау және емдеу бойынша іс-шараларды  ұйымдастыру және үйлестіру; 

2) эпидемиологиялық қадағалаумен індетке қарсы іс-шараларды ұйымдастыру және өткізу;


3) АИТВ инфекциясын және ЖИТС үйлескен ауруларды зертханалық диагностикалауды ұйымдастыру және жүргізу;


4) АИТВ инфекциясын емдеуге және жүргізілген зерттеулерге мониторинг; 


5)  диспансерлеу және АИТВ жұқтырған адамдарға медициналық көмек көрсету, жанасудан кейінгі антиретровирустық алдын алуды өткізу; 

6) АИТВ инфекциясы мен ЖИТС профилактикасы, диагностикалау және емдеу мәселелері бойынша медициналық қызметкерлерді даярлықтан  өткізу болып  табылады. 
3. ЖИТС  РО функциялары

6. ЖИТС РО:


1) денсаулық сақтау саласындағы уәкілетті органға ЖИТС қызметі дамуының негізгі стратегиялық бағыттары бойынша ұсыныстар енгізеді, ЖИТС қызметінің жұмысын одан әрі жетілдіруге бағытталған нормативтік құқықтық актілердің, әдістемелік ұсынымдардың жобаларын әзірлеуге қатысады; 

2)  облыстардың және Алматы және Астана қалаларының жергілікті атқарушы органдарымен, денсаулық сақтау органдарымен, қоғамдық бірлестіктермен бірге АИТВ/ЖИТС мәселесі бойынша бағдарламаларға қатысады; 

3) АИТВ инфекциясының мәселелері бойынша мемлекеттік бағдарламаны іске асыруға мониторингті  және бағалауды жүзеге асыру; 

4) АИТВ/ЖИТС мәселелері бойынша халықаралық ұйымдармен өзара қарым-қатынасты қамтамасыз етеді және Қазақстан Республикасының аумағында халықаралық ұйымдардың гранттарын іске асыру бойынша қызметті үйлестіруді жүзеге асырады; 

5) АИТВ инфекциясының алдын алу, диагностикалау, АИТВ жұқтырған адамдарды және ЖИТС-пен ауыратын науқастарды емдеу мәселелері бойынша орталықтардың жұмысына ұйымдастырушылық-әдістемелік көмек көрсетуді және үйлестіруді жүзеге асырады; 

6) ЖИТС ОО, ЖИТС ҚО, Алматы және Астанада қаласындағы ЖИТС ҚО халықтың арасында АИТВ инфекциясының алдын алу бойынша бұқаралық ақпарат құралдарын қатыстыра отырып,  ағарту жұмысын өткізуді ұйымдастырады; 


7) халықтың арасында АИТВ инфекциясы бойынша алдын алу бағдарламаларын жүзеге асыруға мониторинг және бағалау жүргізеді; 

8) медициналық ұйымдарда АИТВ инфекциясының таралуын болдырмау жөніндегі санитариялық-​эпидемиологиялық (профилактикалық) іс-шаралардың тиімділігін талдайды; 

9) Қазақстан  Республикасы Денсаулық сақтау министрінің 2010 жылғы 22 қыркүйектегі № 742 бұйрығымен бекітілген есеп беру үлгісіне сәйкес есеп беруді қамтамасыз етеді (Нормативтік құқықтық актілерді мемлекеттік тіркеу тізілімінде № 6586 тіркелген); 


10) АИТВ инфекциясы жағдайларына, АИТВ инфекциясымен сырқаттанушылыққа және таралуына эпидемиологиялық қадағалауды, республика бойынша эпидемиологиялық ахуалды талдауды және бағалауды жүзеге асырады, АИТВ инфекциясының таралу қарқынын ескертуге және төмендетуге бағытталған іс–шаралар кешенін іске асырады; 

11) нақты диагноз қою үшін АИТВ инфекциясының оң нәтижелерін растауды жүргізеді;  


12) шолғыншы эпидемиологиялық қадағалаудың серологиялық кезеңінің сапасына бақылауды жүзеге асырады; 

13) АИТВ жұқтырғандарды және ЖИТС пен ауыратындарды емдеуге зертханалық мониторингті жүзеге асырады; 


14) АИТВ инфекциясын зертханалық диагностикалаудың сапасына сыртқы және ішкі бақылауды жүзеге асырады; 

15) жүктілік, босану кезінде АИТВ жұқтырған жүкті әйелдерді және жаңа туған нәрестелерді алдын ала вирусқа қарсы емдеу бойынша іс-шараларға мониторинг жүргізеді; 

16) медициналық ұйымдарда АИТВ-ға тексерілуге тиіс контингентті іріктеудің толықтығын және сапасын клиникалық айғақтары бойынша бағалауды жүргізеді;; 

17) антиретровирустық препараттарға өтінім және антиретровирустық препараттардың тізімін кеңейту бойынша ұсыныстар жасайды;

18) өңірлік, республикалық және халықаралық форумдарға, съездерге, семинарларға және конференцияларға, жиындарға және тренингтерге қатысады; 

19) АИТВ инфекциясының мәселелері бойынша жұмыс жиындарын, конференцияларды өткізеді;


20) интернет-ресурсты қолдауды және жаңартуды қамтамасыз етеді; 

21) АИТВ жұқтырған адамдар мен ЖИТС‑пен ауыратын науқастар бойынша осы заманғы технологияларды қолданумен бірыңғай ақпараттық база құруды қамтамасыз етеді.   
4. Облыстық деңгейдегі, Алматы және Астанада қаласындағы ЖИТС  профилактикасы және оған қарсы күрес жөніндегі, орталықтардың функциялары

7. Облыстық деңгейдегі, Алматы және Астанада қаласындағы ЖИТС  профилактикасы және оған қарсы күрес жөніндегі, орталықтардың функциялары мыналар болып табылады: 

1) АИТВ инфекциясының алдын алу, диагностикалау, АИТВ жұқтырғандарды  және ЖИТС  ауыратындарды емдеу мәселелері бойынша іс-шараларды ұйымдастыру және үйлестіру; 

2) Қазақстан Республикасы Әділет министрлігінің, Қазақстан Республикасы Қорғаныс министрлігінің, Қазақстан Республикасы Ішкі істер министрлігі ведомстволарының медициналық қызметтеріне, және Қазақстан Республикасы Білім және ғылым министрлігінің оқу орындарына, Қазақстан Республикасы Еңбек және әлеуметтік қорғау министрлігіне консультациялық, практикалық және ұйымдастыру-әдістемелік көмек көрсету; 

3) үйлестіру кеңестерінде, алқаларда АИТВ инфекциясы бойынша мәселелерді қарау; 


4) жергілікті атқарушы органдармен, денсаулық сақтауды басқару органдарымен, әртүрлі ведомстволармен және қоғамдық бірлестіктермен бірге АИТВ инфекциясы проблемасы бойынша алдын алу бағдарламаларын әзірлеуге қатысу; 


5) халықтың АИТВ–ға осал топтары үшін алдын алу бағдарламаларының тиімділігіне мониторинг және бағалау;

6) АИТВ инфекциясының таралу жолдары және жұқтыруды ескертудің әдістері туралы халыққа ақпарат беру, әртүрлі ведомстволардың мамандарын, мектеп, орта және жоғары оқу орындарының педагогтарын және оқушыларын оқытуды ұйымдастыру, санитариялық-ағарту жұмысын жүргізу, ақпараттық-білім беру материалдарын басып шығару және тарату;  


7) медицина қызметкерлерін АИТВ инфекциясын шұғыл диагностикалау, емдеу, алдын алу мәселелеріне оқыту; 


8) АИТВ берілуінің алдын алу бойынша медициналық ұйымдардың  өткізген іс-шараларының тиімділігін бағалау; 

9) АИТВ инфекциясының жағдайларына, сырқаттанушылығына және таралуына эпидемиологиялық қадағалауды ұйымдастыру және өткізу, эпидемиологиялық жағдайды талдау және бағалау, АИТВ инфекциясының таралу қарқынының алдын алуға және төмендетуге бағытталған іс-шаралар кешенін өткізу; 
10) АИТВ инфекциясының болуына медициналық тексеру ұйымдастыру;

11) Қазақстан Республикасы Денсаулық сақтау министрінің 2010 жылғы 22 қыркүйектегі № 742 бұйрығына сәйкес есеп беру үлгісін дайындау (Нормативтік құқықтық актілерді мемлекеттік тіркеу тізілімінде № 6586 тіркелген);

12) АИТВ жұқтырған және ЖИТС пен ауыратын науқастар болатын аурулар мен АИТВ инфекциясын растайтын диагностиканы ұйымдастыру және өткізу;

       
13) АИТВ инфекциясымен ауыратындарды диспансерлеу және емдеу кезінде зертханалық зерттеулерді ұйымдастыру және өткізу; 

14) шолғыншы эпидемиологиялық қадағалаудың серологиялық кезеңін ұйымдастыру және өткізу; 

15) АИТВ-ға зертханалық зерттеу сапасының бақылау жүйесін ұйымдастыру, қан сарысуының оң нәтижелі үлгісін мұрағаттау;

16) АИТВ жұқтырған және ЖИТС-пен ауыратындарды  диспансерлеу және емдеу;
17) АИТВ жұқтырған және ЖИТС-пен ауыратындарды  антиретровирустық препараттармен қамтамасыз ету; 
18) АИТВ жұқтырған жүктілік кезінде, босанғанда жүкті әйелдерге және жаңа туған нәрестелерге профилактикалық вирусқа қарсы емдеу өткізу бойынша іс-шаралар кешенін өткізу; 


19) АИТВ жұқтырған бар ересектер мен балалардағы екінші рет қайталанған, оппортунистік (пневмоцистік пневмония және токсоплазмоз)   аурулардың химиопрофилактикасын және амбулаториялық жағдайда оппортунистік ауруларды (пневмоцистік пневмония, герпестік инфекция, токсоплазмоз және кандидоз) емдеуді қамтамасыз ету;
20) халықты жанасудан кейінгі антиретровирустық профилактикамен қамтамасыз ету;

21) психоәлеуметтік консультация және тесттен өткізу қызметіне қол жетімділікті бағалау (жасырын түрде); 

22) медициналық ұйымдарда клиникалық айғақтары бойынша АИТВ –ға тексерілуге тиісті контигенттің толықтықтығын талдау және іріктеу сапасы; 

23) құқықтық және әлеуметтік мәселелер бойынша АИТВ инфекциясымен және ЖИТС-пен ауыратын науқастарға консультациялық  көмек көрсету;

24) ЖИТС-пен ауыратын науқастарға паллиативтік көмекті ұйымдастыру және көрсету.

8. Ауылдық жерлерде АИТВ инфекциясы мәселесі бойынша жұмыстарды ұйымдастыру үшін денсаулық сақтау ұйымдарында (аудандық емхана, аудандық аурухана) АИТВ инфекциясы мәселесі бойынша даярланған жауапты дәрігер тағайындалады. 


9. Жауапты дәрігердің қызметі мыналарды ұйымдастыруға бағытталған: 

  1) АИТВ инфекциясының болуына тексеру үшін қаралған тұлғаларға тестке дейінгі және тесттен кейінгі ерікті және құпия қағидаттарды сақтай отырып, консультация өткізу;
  2) АИТВ инфекциясына зерттеуге және емдеуге зертханалық мониторинг  өткізу үшін қан сарысуы үлгілерін алу, сақтау және тасымалдау;


3) паллиативтік көмек көрсету;        

 
4) мамандандырылған көмек;

 
5) АИТВ инфекциясының алдын алу мәселесі бойынша халықтың арасында ақпараттық-ағарту жұмыстары; 

  6) АИТВ инфекциясын жанасудан кейінгі жұқтырудың алдын алу бойынша жұмыстар.
 10. Жауапты дәрігер мыналарды жүргізеді:

 
1) АИТВ жұқтырған және ЖИТС–пен ауыратын ересектер мен балаларды диспансерлеу;

         
2) АИТВ жұқтырған аналардан туған балаларды диспансерлеу;


3) АИТВ жұқтырған жүкті әйелдерге жүктілік кезінде, босанғанда және жаңа туған сәбилерге профилактикалық вирусқа қарсы емдеу ұсыну бойынша іс-шаралар кешенін өткізу; 


4) АИТВ инфекциясы бар ересектер мен балалардағы екінші рет қайталанған  оппортунистік (пневмоцистік пневмония және  токсоплазмоз)   аурулардың химиопрофилактикасын және амбулаториялық жағдайда оппортунистік ауруларды (пневмоцистік пневмония, герпестік инфекция, токсоплазмоз және кандидоз) емдеуді қамтамасыз ету.
          _____________________________________________________
